
Songtexte 2017 

Und hier sind sie, die Songtexte der Stedtlischiiisser 2017. 

Stedtlischiiisser 2017 mit dem Programm Make Shit Great Again. 

 

 

 

 

  



1 I de USA 

 

In Amerika, dört isch jetz öppis los! 

Üse Presidänt macht Amerika gross 

Är griift düre – ruck zuck! Gäg d Mexikaner stoht e Muur! 

Bi ihm stoht alles! - - - - - Nid nume si Frisur! 

 

Und bis übermorn wird jede Moslem dressiert. 

Bis nöchscht Wuche wird d Chrankekasse flambiert. 

Jo üse Presidänt, das isch mol eine, wo das macht wo n er seit. 

So Ändi Februar het är d Wält i ihri Einzelteil zerleit. 

 

Üse DiDiDi didl didl didi 

Üse GaGaGa gaga dubelida 

Üse Donald üse Dodl Didl Dödl Dirigänt 

Also nei – dä wett kei Psychiater gärn als Paziänt 

 

Nur eue Fluri do, het e riesigi Freud. 

«Make Solothurn great!», het är immer scho gseit, 

Wiit und breit keini Schwarze, nume Schwarzi! Mexikaner het s e kei! 

Drum: Welcome Solothurn! Neue Bundesstaat of USA. 

 

 

Melodie: Mungo Jerry, In The Summertime 

 

 

 

 

  



2 Löcher 

 

Schnips! Schnips! - Schnid mer no nes Loch! - - - Löcher si doch 

schön! - - Si erinnere mi a Glöön wie ne Amstutz und Kollege. 

 

Schnips! Schnips! - Schnid nomol es Loch! - - Klar, mi Hut blibt de nid 

troch. - - Drfür gseh n i Spiesser wie ne Bloch-er sich ufrege. 

 

It’s wonderful, it’s wonderful, it’s wonderful – es Loch im Chleid!! 

It’s wonderful, it’s wonderful, it’s just für jedes Loch es Loch! 

 

Schnips, schnips – I gseh us wie ne Chäs - - - Löcher und chli 

räss – [Und wenn’s Euch nid gfallt:] – Läcked mer am Gsäss! 

 

 

Melodie: Paolo Conte, Via Con Me 

 

 

 

 

  



3 Stille Nacht 

 

Stille Nacht, heilige Nacht! 

Niemer suufft, niemer lacht. 

Eine nur, dä isch zünftig in Fahrt: 

Holder Knabe mit flockigem Bart! 

Einsam stoht är im Wald und het Wacht 

Dass ömu keine es Cherzli entfacht 

Und dass vor allem kei Hund anemacht. 

D Füchsli und d Rehli die stöh I dr Acht- 

igsstellig und piipse ganz liislig “Guet Nacht!!” 

Wiehnacht ir Einsiedelei! Wiehnacht ir Einsiedelei! 

 

 

Melodie: Franz Xaver Gruber, Stille Nacht 

 

 

 

 

 

 

 

  



5 Die Nette Toilette 

 

Weisch Du, wo n är här chunnt? 

Könnsch si Name? Sini Gschicht? 

Schänk ihm Dis Vertraue! 

Lueg uf d Quale i sim Gsicht! 

 

Do isch e Mönsch, dä isch in Not. 

Hü, mach ihm uf, süsch isch es zspot! 

Do isch e Mönsch, dä isch im Druck. 

Mach ihm doch uf! Gib Dir e Ruck! 

 

Könnsch du sini Sorge? 

Gsehsch du ine i sis Härz? 

Loh ne nid warte bis am Morge, 

Will s verchlömme macht ihm Schmärz! 

 

Do isch e Mönsch, dä het dr Drang. 

Hü, mach ihm uf, är macht s nümm lang! 

Do isch e Mönsch, chumm mach ihm uf 

Är sött scho lang! Drum loh ne druf! 

 

Soledurn Tourismus bedankt sech ganz härzlech bi alle Abieter vo 

«DIE NETTE TOILETTE» 

 

Do isch e Mönsch – I mache uf – Do isch e Mönsch – I mache uf 

Mir mache uf und löh ne druf!! 

 

 

Melodie: Peter Alexander, Hier ist ein Mensch 

 

 

 

 

  



6 Tag des Karnevals 

 

Liebe Karnevalsbesucherinnen, liebe 

Karnevalsbesucher 

 

Lachen ist gesund, sagt der Volksmund. 

Das haben Sie vielleicht an diesem Karneval 

schon gespürt. 

 

Natürlich kommt es darauf an, warum man lacht. 

Sich über den Bundesrat oder über den 

amerikanischen Präsidenten lustig machen, 

zynisch sein: Das ist meiner Meinung nach kein 

gutes Lachen. 

 

Lacht man aber von Herzen mit jemandem 

zusammen, dann schenkt das Glücksmomente. 

Das bestätigt sogar die Wissenschaft. 

 

Sie fragen sich jetzt vielleicht: Warum redet der 

Bundesrat übers Lachen am Karneval? Wer an den Karneval geht, hat doch überhaupt nichts zu 

lachen? - Mit Humor wird aber zunehmend auch am Karneval gearbeitet. 

 

Die Universität Zürich hat vor drei Jahren die weltweit erste Studie dazu gemacht. Das Resultat: 

Clownauftritte bei Menschen mit Demenz lösen echte Freude aus. 

Wir alle wissen: Wir dürfen mit den Auftretenden auch lachen und Freude erleben. Mit 

achtsamem, respektvollem Humor. 

 

Ich danke am diesjährigen Karneval all jenen, die sich täglich um diesen Humor kümmern: Den 

Pflegenden und Betreuenden für ihre professionelle Hilfe. Den Angehörigen für ihre Zuneigung 

und Unterstützung. 

 

Ihnen, liebe Karnevalsbesucherinnen und Karnevalsbesucher, wünsche ich Kraft und Zuversicht. 

Und ab und zu - trotz Ihrem Leiden - ein Lächeln, einen Moment des Glücks! 

 

 

Melodie: Stephan Eicher, Guggisberglied 

 

  



7 Thronjubiläum 

 

Elisabeth, congratulation, 

65 Johr ufem Thron, 

Dis Volk git e Standing Ovation 

Dis Outfit trifft immer dr Ton. 

 

Elisabeth, drum tue n i Dir schriibe, 

Genau so stell i mir das vor. 

Mir löh üs vom Amt nid vertriibe! 

65 Johr, Du machsch s vor! 

So muess i halt Stadtamme bliibe 

Ömu no 41 Johr. 

 

 

Melodie: Edward Elgar, Pomp and Circumstance Marches 

 

 

 

 

  

https://l.facebook.com/l.php?u=https%3A%2F%2Fde.wikipedia.org%2Fwiki%2FEdward_Elgar%3Ffbclid%3DIwAR2SWK6r4pKwG1I1EeH3Dv-NDuY6eexa0saahzr7elomQrCk8HH1nTy3_zM&h=AT1TWmR2p2lAEtM7ZB3uxOv7BoU7CS4eKIPo8J9a1kI8bd8AXenL3H-pT3mnHEVECxi4mcb21G-6_Vl7P399synY7UF-7ppWO5Npv-cwaFGjSm-5aQIOhXB1lfreKAy8WE0ZVh_YTMPIYfxSwGK2tQ


8 Im COOP 

 

Wieder goht e Poststell ii? 

D Poscht isch, d Poscht isch zue 

Und s wird nid die letschti si 

D Poscht isch, d Poscht isch zue 

Wo si jetz die Schalter hi 

Is Coop, is Coop 

Drfür git’s d A-Poscht-Marke jetz Prix garantie, 

Im Coop 

 

Expressbrief im Querformat 

Im Coop, im Coop 

Findsch zwüsche Würscht und Chopfsalat 

Im Coop, im Coop 

Uf Päckli muesch bim Chäs go warte 

Im Coop, im Coop 

Statt d AHV gits Pünkt uf dire Supercharte 

Im Coop. 

 

Und jetz zügle, s isch gewaltig, 

Is Coop, is Coop 

Au d Bahnhöf, d Bank und d Bauverwaltig 

Is Coop, is Coop 

Und wenn au d Schuel und s Migros chunnt, 

Is Coop, is Coop 

De zügli samt Familie mit Chind und Hund 

I Aldi! 

 

 

Melodie: Johnny Wakelin, In Zaire 

 

 

 

 

  



9 The wall 

 

Die vo dört, sölle dört bliibe ! 

Dört isch nämlech alls chli hohl ! 

Bisch z lang dört, so hesch e Schiibe. 

Absturz vo r Niveau Control ! 

 

Hey! - Donald! – There we build the wall !! 

Alls in allem isch s dene vo dört dört jo wohl. 

Jawohl! E so ne Muur dört drum ume - um Gränche - wär toll !! 

 

 

Melodie: Pink Floyd, Another Brick In The Wall 

 

 

 

 

  



10 Wahlkampf 

 

Si lächle, schmunzle, stiere, grinse 

Ab de Lampemäscht i d Binse: 

Stampfli, Strebel, Schmid, Schauwegger 

Unterlerchner, Aemisegger. 

 

Rüefli, Wyss, Antonietti 

Hofft dass me se wähle wetti. 

Conti, Kaufmann, Käser, Küng: 

Tja, a dä Mascht brünzle d Hüng. 

 

Maushart, Michel, Maibach, Äng – hoffe, s läng. 

Dr Tasdemir dä cha s de, Dir! 

Sogar es Ryt-Ross kandidiert! – Ah nei, dasch d Nicole Hirt. 

 

Ei Frau, dere vertraui meh 

Als dr ganze SVP 

Für Sicherheit – ohni wenn und aber – 

Hanget si am Kandelaber. 

 

Die gseht alles, die blickt dure! 

Die chönnt im Rot no dopplet schnure! 

Die het Charisma, isch nid fuu. 

Mir wähle die vor BfU! 

 

 

Melodie: Georg Kreisler, Telefonbuchpolka 

 

 

 

  



11 Nobelpreis 

 

Dr Dylan Bob dä het Erfolg – jetz ou als Literat. 

Jo sini Liedtegscht, hei schints Wältliteraturformat. 

Will är bim Schriibe meischtens bsoffe oder high isch gsi, 

‘Berchunnt är nöchscht Johr au no dr Nobelpriis für Chemie. 

 

 

Melodie: Mani Matter, Si hei dr Wilhälm Täll ufgfüehrt 

 

 

 

 

 

 

 

 

12 Inländervorrang 

 

Die Schi-WM in St. Moritz isch doch e wohre Säge. 

Dank Holdener, Feuz, Aerni gits e Goldmedailleräge. 

Dr Fluri Kurt dä freut’s und d SVP isch bös fruschtriert: 

Will dasch dr klar Bewiis: Inländervorrang funktioniert! 

 

 

Melodie: Mani Matter, Si hei dr Wilhälm Täll ufgfüehrt 

 

 

 

 

  



13 Abschiedssong 

 

Jetz gö mir hei uf Amerika 

De hei si Freud in Amerika 

Mir maches «great» das Amerika 

Und üse Donald: Dä chöit dir ha! 

 

Hebet em Sorg i däm Spittel do. 

Löht ne nümm ab, de si alli froh. 

Isch ir Rosegg nid es Plätzli frei? 

Oder als Mönch i dr Einsiedelei?! 

 

Mir gö jetz hei uf Amerika 

Mir gö ellei uf Amerika 

Juppiii jetz si mer dr Donald los 

Jetz wird Amerika wider GROOOSS! 

 

 

Melodie: Leonard Bernstein, I like to be in America 

 

 

https://l.facebook.com/l.php?u=https%3A%2F%2Fwww.golyr.de%2Fleonard-bernstein%2Findex-7458.html%3Ffbclid%3DIwAR0ocigCS-b8g_w3FlP290MxvPCBaYtOvGGWGDC6tqAuAWx5Ih67ys7BKo0&h=AT1TWmR2p2lAEtM7ZB3uxOv7BoU7CS4eKIPo8J9a1kI8bd8AXenL3H-pT3mnHEVECxi4mcb21G-6_Vl7P399synY7UF-7ppWO5Npv-cwaFGjSm-5aQIOhXB1lfreKAy8WE0ZVh_YTMPIYfxSwGK2tQ

